
Jonas Åkerlund & Anette Thorsheim GEITELEIKEN

TA305CD_booklet_8s.indd   1TA305CD_booklet_8s.indd   1 2026-06-16   22:042026-06-16   22:04



GEITELEIKEN 

På dette albumet spelar me låtar me har 
lært oss etter lydopptak med kjelder frå 
Hedmark. Utgangspunktet var kjelder 
Anette hadde lært låtar etter hjå spele­
mannen og folkemusikkinnsamlaren Atle 
Lien Jenssen (1956–2011) frå Hamar. Etter 
kvart snevra utvalet seg inn til nokre av dei 
eldste lydopptaka i traktene; polsdans­
repertoar frå to voksrullinnspelingar frå 
1920-talet med storspelemennene 
Martinus Amundsen Norstad (f.1846) og 
Martinus Helgesen (1849–1926), og to 
andre innspelingar frå 1939, 1941 og utpå 
1950-talet med Gustav Kåterud (1882–
1941) og Jon Østhaug (1886–1963).

 Trass i at det ofte blir snakka om som 
ein «type» bygdedanslåt i eit område, finst 
det eit breitt spekter av uttrykk i materialet. 
Det verkar som det finst ei rekkje ulike 
grunnkarakterar i låtane – frå jamne og rett 
fram former til meir drivande og raske, og 

vidare til låtar med lange sveip med frasar 
som varierer både i utforming og lengd. 

 Nokre låtar framstår som tydelege 
stilberarar, medan andre rommar fleire 
uttrykk innanfor same låt. I dei eldste 
kjeldene er desse nyansane ofte hand­
sama med stor finsemd – dei vert antyda 
heller enn understreka. Det verkar som 
utøvarane har ein tryggleik i uttrykket som 
gjer at dei kan spela med variasjonane 
utan å gjera dei overtydelege.

Ein annan ting som slår oss med desse 
opptaka er kor sterkt rytmen pregar 
spelet, samstundes som drivet ikkje 
kjennest fastlåst eller statisk. Tyngdepunkt 
og aksentar kan ligga på ulike stader i 
ulike takter. Nokre stader ligg spelet jamt, 
andre gonger får det ein meir asymmetrisk 
karakter, der slaga ikkje er heilt like lange. 
Slik me høyrer det, heng dette nært saman 
med korleis frasane er bygde opp – både  

i form og lengd – og det er i dette sam­
spelet at det ujamne gjev meining. 

I arbeidet med dette albumet har me 
lytta og fundert saman, og etter kvart 
landa i ein stil som me synest passar.  
I tillegg fann me i arkiva mange gammal­

dansperler som me berre måtte spela 
fordi dei gjorde oss glade, og som gjer 
seg godt på en dansekveld i hop med 
polsdansane.  

 Jonas Åkerlund & Anette Thorsheim

01 Marsj etter Martinus Helgesen

02 Polsk etter Martinus Helgesen 
Martinus Helgesen (1849–1926) frå 
Stor-Elvdal spelte fele. Han lærte å spela 
av far og farbror, og dei tok han tidleg 
med på dansespeling. Helgesen lærte  
seg notar og spelte også klassisk musikk. 
Folkemusikksamlaren Ole Mørk Sandvik 
skreiv ned mange låtar etter Helgesen på 
1920-talet, og gjorde lydopptak på voks­
rull. Me har lært oss låtane etter Helgesen 
og Amundsen Norstad frå desse opptaka. 

03 Geiteleiken etter Gustav Kåterud og 
Polsdans etter Martinus Amundsen 
Norstad
Gustav Kåterud (1882–1941) kom frå Våler. 
Han hadde først og fremst felespel frå 
faren, Oluf Kåterud (1832–1909), som sjølv 
hadde lært av Ola Steffensen Granlund. 
Gustav Kåterud livnærte seg som skogs­
arbeidar, dreiv eit lite småbruk og hadde 
stor familie. I tillegg til å spela fele var han 

ein forteljande songar. Repertoaret hans 
var variert; frå gammaldans, polsdans og 
halling til mange ulike typar viser. Inn­
spelingane med Kåterud er NRK-opptak 
frå 1939 og 1941. 

Martinus Amundsen Norstad (f.1846) frå 
Kynberget i Elverum var felespelemann og 
handverkar. Han hadde eit stort repertoar 
og var mykje brukt som dansespelemann. 
Amundsen Norstad var ei viktig kjelde for 
M. Sandvik. 

04 Klunken etter Sigurd Olsen  
Sigurd Olsen (Perkerud) (f.1906) frå 
Eidskog spelte fele og sitter. Olav Sæta 
gjorde opptak med Olsen i 1983, då 
spelte han berre fele. Denne reinlendaren 
har me etter dette opptaket. 

05 Reinlendar av Ludvig Andersen etter 
Atle Lien Jenssen 
Atle Lien Jenssen (1956–2011). Atle spelte 
fele, toradar, gitar, fløyter, bukkehorn m.m. 
Då Anette hadde han som lærar, spelte 

han først og fremst fele. Atle var eit varmt 
og inderleg menneske og musikar, og det 
var alltid veldig kjekt å komma på spele­
besøk til han på Hamar. Atle arbeidde 
mykje med musikktradisjonane i Hedmark, 
og dreiv med innsamling i ei årrekkje. 
Denne reinlendaren hadde hadde han 
lært av Alfred Olafsen (1918–2002) frå 
Stange, truleg var han laga av felespelaren 
Ludvig Andersen. Det finst arkivopptak 
etter Olafsen på Glomdalsmuseet. Me har 
lært oss reinlendaren etter Atle sitt album 
Huskum buskum frå 2008. 

06 Vals etter Gustav Kåterud 

07 Polsdans etter Martinus Amundsen 
Norstad 

08 Hurven etter Martinus Amundsen 
Norstad

09 Polsdansar etter Gustav Kåterud 

10 Brudevals 

11 Reinlendar etter Magne Halberget
Magne Halberget (1904–1993) frå 
Gravberget i Våler hadde låtar m.a. etter 
Adolf Haldammen og Jens Engen frå 
Elverum. Denne fine reinlendaren etter eit 
arkivopptak med Halberget synest me er 
ein hit. 

12 Masurka etter Jon Østhaug 
Jon Østhaug (1886–1963) var frå Åsnes. 
Han hadde repertoar m.a. etter onkelen, 
felespelaren Tarald Torstensen 
Digermannshaugen. Østhaug var ein god 
utøvar på fleire instrument, og repertoaret 
spente frå polsdansar og runddans til 
nyare slagerar, t.d. i Østhaugs Danse­
orkester, der han spelte trommer. Det finst 
arkivopptak der Østhaug spelar einradar 
og der han spelar fele. 

13 Polka etter Jon Østhaug

14 Springarar etter Jon Østhaug 

15 Polsdans etter Gustav Kåterud & 
Springdans etter Jon Østhaug 

16 Polsk etter Martinus Helgesen

17 Vals etter Ole Henriksen
Ole Henriksen (1878–1968) frå Hof 
Finnskog spelte fele og lærte truleg 
mange av låtane sine etter faren – stor­
spelemannen Steffens-Henrik (1829–
1920). Henriksen var mykje brukt som 
dansespelemann, særleg i bryllaup, både i 
Noreg og Sverige. Han vart spelt inn på 
band på 1950- og 60-talet. 

KJELDER:

Arkivopptak frå Glomsdalsmuseet, Norsk 
folkemusikksamling og Norsk senter for 
folkemusikk og folkedans. 

Jenssen, A. J. (1996). Solørmusikken O. M. 
Sandviks opptegnelser fra Solør, Odalen 
og Finnskogen, Solørforlaget. 

Sandvik, O. M. (1943). Østerdalsmusikken, 
Johan Grundt Tanum forlag, Oslo. 

 Dr. Ole Mørk Sandvik (1875–1976) var 
ein av dei første folkemusikkforskarane i 
Noreg. Han gjorde mange innsamlings­
reiser og skreiv ned låtar og songar på 
notar. Frå 1920-talet gjorde han også lyd­
opptak på fonograf, til saman 109 voks­
rullar, av både songarar og felespelarar. 
Han gjorde opptak av fleire kjelder i 
Østerdalen, mellom dei Helgesen og 
Amundsen Nordstad samt Olmorts Olof, 
Spaken (1855–1952) frå Särna i nordvestre 
Dalarna. 

Jonas Åkerlund er felespelar og mange­
instrumentalist. Han har djup forankring i 
musikken frå vestre Dalarna, og er mellom 
anna kjend for samarbeidet med spele­
mannen Anders Rosén. 
 
Anette Thorsheim har først og fremst 
repertoar sitt frå Vestlandet, men har 
gjennom mange år også spelt låtar med 
og etter Atle Lien Jensen (1956–2011)  
frå Hamar. 

Innspelt i Bruvik kyrkje av Davide Bertolini, 
2024, og i Värends Nöbbele av Jonas 
Åkerlund, 2026 
Miks: Davide Bertolini
Mastring: Audun Strype  
Foto: Isak T. Kvinge
Grafisk design: Eva Karlsson
Korrektur: Helga Eriksen
 
Jonas spelar feler og cittra. 
Anette sine treradarar (A/D og G/C) er 
bygd av Emmanuel Pariselle.

Utgjeve med støtte frå Kulturdirektoratet, 
Senter for folkemusikk og folkedans, 
Trondheim og Institutt for musikk – 
Griegakademiet, Universitetet i Bergen.

